
dadyanmu, tuhwanmu tan wring reha, ndi hana sasana katmu-

4. denmu, umaturing hyang sarwwi ababacin, tuhu kadadenmu
lemah kinepel kepel. Sumawur kang manusa, ih paran balwan.
ajamjaman ujarmu, anambat nambating kawwangan, tuhu mu tan
precu-

14a. 1. ra, apiapi wruheng sarwwa tattwa sasana, tan lingen tang
kawwanganmu kumatap kumitip, lyabing aweci, angambeka-
ken irsya, mapi sadhu, tuhu hyang bhatara nora runtikneng
aku sumawur ki bal-

2. wan, mlutuk tang netra abang, lwir sumirateng ghni ujwala nher
anapa, ih apanmu manusa apunggung, moghamoghamu, tan par-
iwastu, hina rupa, hina hidep, wastu dadi wwong dusun katkeng

3. wkasing dlaha, dosanmu anampuring dewa, apan tan kna tinahen
tan brahmantya, tumuli tang balwan angupasantwa ring bhatara,
yaya angulungulungi, sinanma bhatara, irika padu-

4. ka bhatara inawe punang manusa kabeh, sapraptan ikang wwang,
kinon anlikaken tang socanya kabeh, anleng bhatara tumuli ginoret
socaning manusa, dening kapur, dinu-

b. 1. luraken wak sapa, jahtasmat, wastu,wastu,wastu, tan pariwastu,
kamu manusa, dede lawan inghulun, tan wnang tumonaken ri
padha.hyang kabeh, katkeng wkasing dlaha, ndhya matangnya,
dosanmu umatur

2. tkeng aku sarwwi apurisya, mangkana panapan i hulun, unmwa-
ken de pratisentananta, kayang kawkaswkas, hana panugrahanku
tkeng kita manusa kabeh, yan kita arep katmu lawan ing hulun

3. wnang ri kapatyanta juga, ya ta, nga, niskala jati tumonaken ing
hulun, mangkana piwkas bhatara hyang pramawisesa, kawi sunya,
umiring tang manusa kabeh, sahadulur sembah, mulih amwit pada

4. asuweng tangis, anesel pula kretu, mangkana nimitanya nguni,
kang manusa loka tan wnang tumoning dewa hyang //0// Tucapa
ki manusa, duk prapteng hawan, katmu

15a. 1. tang balwan muwah, asru tang manusa angucap, kamung balwan

